
Umiedemede

Nchocha a lebara anya n’onodu umu nwaanyi n’ala Igbo. Ndi okaa asusu Igbo e meela nchocha
banyere agwaa umu nwaanyi n’ala Igbo dika e si ziputa ha n’iduuazi Igbo ndi gunyere Onye Kpa
Nku Ahuhuy (Nwadike, 1989), Isi Akwu Dara n’Ala (Ubesie, 1973) na Chinaagorom
(Onwuchekwa, 1983). Site na ha, a kowara umu nwaanyi dika ndi na-enwe ndidi na ogologo
ntachu obi; ndi arury ala hybigara ego n’anya nke ukwu; nakwa ndi nwere mmetuta uche na obi
ebere ebe ihe ha ng n’otu n’otu. Nchocha a ziputara onodu umu nwaanyi n’ala Igbo dika o si puta
ihe n’iduuazi ndi a gbadoro ukwu mee nchocha a, ndi gunyere Adaeze (1998) nke sitere n’aka Inno
Nwadike na Odi Uko Na Mba (2003) nke C. N. Okebalama dere. Atuty a gbasoro mee nchocha a
bu atutu anyimihe. Nchocha a kwenyere na umu nwaanyi kwesiri ka a na-enye ha nsopuru na ugwu
kwesiri ha; e kwesighi ka ha na-ama ymy nwoke aka n’thu n’ihi na Chineke sitere n’omenaala
Igbo mee ymy nwoke isi. The omumu a chopuytara na otuty ymu nwaanyi na-agba mbo maka
oganihu ezinaylo na obodo ha n’agbanyeghi na e nwekwara ndi isi agbo ncha n’etiti ha. N’aka nke
0zo ¢ nwekwara ymu nwoke na-agba mbo nwekwa ndi nzuzu. Qganihu ezinaulo ka di ymu
nwaanyi n’aka n’agbanyeghi na onodu umu nwaanyi n’omenaala Igbo erughi nke umu nwoke dika
0 putakwara ihe n’iduuazi ndi a anyi jiri mee nchocha a.

MKkpolite

Iduuazi by akuko toro ato nke a sara anya na mmiri wube iji weputa etu mmadu si ebi ndu
na ihe ndi na-emegasi na ndy mmaduy. O na-aru oru dika enyo nke ¢ ji ele uwa a. The di n’iduuazi
abughi ihe mere eme kama ¢ bu nke nwere ike ime ma ¢ bu ndi na-enweghi ike ime eme. Iduuazi
ugbu a na-eziputa otutu ihe banyere umu nwaanyi nakwa ¢onodu ha n’uzo di iche iche. Ufodu
akwukwo iduuazi na-ahuta ymu nwaanyi dika ndi bara uru ma dikwa oke mkpa n’ezinaulo nakwa
n’obodo. N’aka nke 0zo, ¢ nwekwara ike thuta ymu nwaanyi dika ndi arury ala omume ha na-
adighi mma nnomi. Akwukwo ndi anyi ga-atule na nchocha a bu Adaeze nke sitere n’aka Inno
Nwadike (1998) na Odi Uko Na Mba nke C. N. Okebalama (2003) dere. Ihe ¢ ji horo iduuazi abuo
ndi a bu n’ihi mgbe e dere ha nakwa ndi dere ha. Ha bu iduuazi ugbu a nke ndi mara ihe ekwe kuru
dere. O bu ezie na ¢ bu umu nwoke dere akwukwo ndi ahy, mana a ga-atule ha site n’igbaso atuty
anyimihe 1ji hy na e ziputara udidi nkowa ndi odee ahu nyere ymuy nwaanyi n’iduuazi ha.

Usoro Echiche

Agwa bu nke a na-ahuta n’ebe onye ¢ bula ng. Ndi di ndy, ndi nwury anwu nakwa ihe ndi
0zo e kere eke nwechara udi agwa di iche iche ha na-eziputa. Q bu uzo e si eziputa omume mmaduy
ma burukwa akara na-egosiputa etu mmadu si eme, oru mmadu na-ary nakwa ogo mmadu no n’ulo
ory, obodo nakwa ebe ndi 9zo di iche iche. Nziputa agwa umu nwoke na ymu nwaanyi bu nke na-
aputa ihe n’udi di iche iche n’ebe di iche iche n’ihi ndiiche a na-ahuta n’omenaala/odinaala obodo
nakwa uzo okpukperechi di iche iche. Igho Adi (2013) kowara agwa dika ‘onye odee ji aka ya
kpuo n’agumagu’; o gara n’ihu kowaa agwa ngosi dika ‘ntury agwa e were iji gosi ebumnuche nke
onwe na ndi 0zo’. Site na nkowa a, o doro anya na agwa o bula putara ihe n’agumagu nwere udi
ngosi nke odee nyere ya. Na nchocha a, agwa na ngosi agwa ga-agbakwasi ukwu na ndi odee kporo
aha ma site na mmekorita ha ziputa mbunuche iduuazi ndi anyi na-atule.

Atutu njirime nchocha

Atuty a gbasoro mee nchocha a bu atutu anyimihe. Atuty a na-eleba anya n’¢hiha/nhakota
ndi nwoke na ndi nwaanyi. Q na-eziputakwa oru ymu nwaanyi na ahumihe ha n’obodo nakwa ebe
ndi 0zo di iche iche. Mbunuche atuty a bu n’ihyu na ymu nwoke na umu nwaanyi ha nhata nha
mgbe ¢ bula a na-enye ha ohere maka ndorg ndorg ¢chichi, azymahia nakwa ihe ndi ¢zo di iche
iche. Hooks (2000) kowara atuty anyimihe dika uzg e si egbochi nrigbu na mmegbu yumu nwaanyi.
Atutu a na-aputa otutu ihe nye ndi di iche iche n’ebe di iche iche n’ihi na ¢ bu etu ahy uwa si buo
ibu ma nwee otutu obodo na okpukperechi ka nkwenye ndi mmadu sikwa di otutu. Ropers-
Huilman (2002) kwenyere na atutu a gbakwasara ukwu nye uzo ihe ato nke gunyere

* umu nwaanyi nwere oke bara uru ha na-atunye na ngalaba/akuku ywa niile

* umu nwaanyi dika ndi a na-emegbu emegbu enwebeghi ikike itunye oke ha nke oma
nke ha ji eturu ugo ma ¢ bu sonye nke oma n’ihe a na-eme n’obodo.

* nchocha anyimihe kwesiri ithapu nkoto ma tinye uchu n’ikwalite mgbanwe ndi na-
eweta mmepe obodo.

Burton (2001) kwenyere na atutu a na-enyere ndi mmadu aka n’otutu uzo n’ihi na ¢ na-eme
ka ymy nwaanyi mara ihe ha ga-emenwu, uzo nzylite ymy ha na nke nnomi, nakwa nkwalite ndi



na-enweghi ike. QO na-eme ka ndi nne mara oke ha, oke ymu ha na oru diiri onye ¢ bula ma sikwa
etu ahy nabata ezi uche banyere ochichi na mmepe obodo. O bu onodu ndi a mere ndi ochocha ji
were atutu a dika nke dabara nke oma iji kowaputa onodu umu nwaanyi n’iduuazi ndi anyi tulere.

Onodu umu nwaanyi

Ihe banyere onodu umu nwaanyi akpalitela otutu ndi ochocha ndi kwuru otu ihe ma ¢ bu
0zQ banyere ya. Stimpson (1984) dere na ntule ihe banyere onody umu nwaanyi malitere n’afo
1960. Nchocha di iche iche hury onody umu nwaanyi n’uzo di iche iche ebe mgbado ykwu ihe
otutu n’ime ha na-ekwu bu ihe gbasara mmegbu a na-emegbu ymuy nwaanyi dika ndi enweghi ike.
Nke a mere ha ji ekwu na agumakwukwo ymy nwaanyi na-awusa owa n’uso ekwu. Na mba di iche
iche, ymu nwaanyi ahytala onwe ha dika ndi ga-emenwu ihe ymu nwoke na-eme. Arndt (2005)
dere na mba di iche iche nwegasiri etu di iche iche ha si eleba anya n’ihe banyere omumu umu
nwaanyi n’ihi na ¢ bughi etu e si ahu nwaanyi n’otu mba ka e si ahu ya na mba 9zo. O mere ka a
mata na otutu ndi na-eme ihe nchoputa maka ihe omumuy umu nwaanyi n’ Afriika na-agbadokari
ukwu na mkpa na mmegbu a na-emegbu ymuy nwaanyi n’ala Afriitka. Jonas (1987) kwuru na obodo
anaghi eto eto ma ¢ buru na obodo ahu na-eleghara gnodu ymu nwaanyi anya; ¢ gara n’ihu kwuo
na agamnihu obodo di n’aka ymu nwaanyi. Begum (2016) dere na Emecheta (1979) na Nwapa
(1996) gbaliri dee maka onodu umu nwaanyi n’iduuazi ha, mana nke a ezughi ikwalite onodu umu
nwaanyi.

Uchendu (1965) kowara umu nwaanyi dika ndi e nwe enwe nke di ha tumadu mgbe ¢ bula
nwoke kwuchara aky nwaanyi n’isi nwunye ya. Q kowaputakwara na onodu yumu nwaanyi enyeghi
ha ohere iketa oke n’ala nna ha n’ithi mgbanwe onodu nke alumdi na-eweta. Etu o sila di, nwaanyi
nwere ike ijide ala nna ya ma ¢ bu chie echichi na be nna ya. Ume (1985) kowara ymy nwaanyi
dika ndi karichara n’onuogugu ma burukwa ndi a na-achi ochichi nchigbu n’elu ywa dum mmady
bi. O gakwara n’ihu site n’itkowa na “... a bia n’omenaala na odinaala obodo di iche iche, ymu
nwaanyi bu ndi e were ka ndi opekata mpe”. O kwukwara na ory ha gbadokariri ukwu n’omumu
na ozuzu umuaka. Palmer (1983) kwuru na igba mbo umu nwaanyi ga-aputawaga ihe mgbe ha
dowere onwe ha n’okpuru di ha. Peters (1985) kwenyere na onodu umu nwaanyi bu ihe kwesiri ka
e leba anya n’ihi onodu 9joo nke e dowere ha. O kowara umu nwaanyi dika ndi a na-eme akaja di
iche iche. O kowakwara ha dika ndi anaghi adi uchu n’oru ufodu oge. Nkowa ndi a niile e nyere
umu nwaanyi bu nke ndi ochgcha nwere mmasi iziputa ndi dabara na ndi na-adabaghi dika ¢ di
n’iduuazi ndi anyi ji eme nchocha a.

Iduuazi Igbo

Mbah (2013) na ndi otu ya site n’okowa okwu amymamu asusu na agumagu Igbo na Bekee
aha ya bu Igbo Adi kowara iduuazi dika ekwumekwu ma ¢ bu ederede nkiti na-adighi n’ogbara
n’ggbara ma o bu di n’udi odinigha. Nnyigide na Okoye (2016) kwenyere na iduuazi Igbo na-ahazi
omume na nkwenye ndi Igbo. Ha kwukwara na iduuazi na-agbaziri ndi mmadu site n’ime ka ajo
omume di iche iche a na-ahuta n’ebe otuty ndi mmaduy, ewumewu na obodo no buru ndi a gbara
thu n’anwu. Smiley (2006) dere na iduuazi kwenyere na ¢ nwere otutu uzo e si akowaputa ihe na-
eme n’uwa a; 0 na-eji uzg mgbagwoju anya were ziputa echiche ya. Sumardjo na Saini (1998)
kowara iduuazi dika akuko nke nhazi na usoro akuko ya gbagworg agbagwo , nwee otutu agwa na
otutu nto. Taylor (1981) dere na iduuazi bu akuko nwere nhazi echiche nke di ogologo ma nwee



mgbagwoju anya. Nwadike (1992) kowara iduuazi dika “nkowa ihe mere n’oge gara aga, ugbu a
nakwa ihe ga-eme n’odi n’thu”. Iduuazi bu akuko nke a na-amy n’agumagu ugbu a n’asusu Igbo.

Agumagu bu oru nka nke a na-esite n’echiche obi mmadu wube. A na-esite na ya egosiputa
ndy, ebimndy, nkwenye na akparamaagwa ndi mmadu na ihe ndi 9zo di iche iche a na-ahuta n’ebe
mmady n9o. Agumagu nwere ngalaba ato ndi gunyere ejije, abu na akukg. Ikeokwu (2005)
kwenyere na ihe na-akpolite mmuo odee agumagu Igbo bu ihe nketa agumagu na omenaala Igbo.
Amuymamuy asusu Igbo malitere n’aka ndi uka isi ocha ma si etu ahy banye n’aka ndi Igbo; ka
amumamu asusu na-abawanye, iduuazi Igbo nke mbuy nke a kporo Omenuko sitere n’aka Pita
Nwana wee chawaputa n’afo 1933. Iduuazi ahy ziputara ma tinyekwa agumagu onu Igbo n’odide;
o ziputakwara akuko na abu nkwenye agbury Igbo nakwa otutu omenaala ndi Igbo. D. N. Achara
sochikwara ya n’afo 1935 mgbe o biputara akwukwo iduuazi 9zo nke o kporo Ala Bingo. 1duuazi
ya bu ogologo akuko ifo; n’afo 1952 Leopold Bell-Gam biputara akwukwo iduuazi 9zo nke o
kporo Ije Odumodu Jere. Iduuazi ato ndi a bu ndi ziputara nkwenye agburu ndi Igbo biakwa si uzo
ahu kpolite mmuo umu Igbo ndi 0z9. Chinua Achebe ziputara nkwenye na omenaala Igbo
n’iduuazi o ji asusu Bekee dee nke ¢ kporo Things Fall Apart n’afo 1958. Nzeako, Ogbaly, Ubesie
na ndi 9zo malitere tunyewa oke nke ha. Ka ¢ di taa, e nwere otuty iduuazi Igbo mana ndi ochocha
horo Adaeze nke Inng Nwadike biputara n’afo 1998 na Qdi Uko Na Mba nke C. N. Okebalama
dere n’afo 2003.

Nchocha n’isi okwu

N’isinke a, e ziputara nchocha e merela banyere isi okwu ndi dika nke anyi na-atule. Ufodu
ndi odee hyutara ymy nwaanyi dika ndi di oke mkpa n’ezinaulg na obodo ha, ebe ndi 9z¢ hutara ha
dika ndi abaghi uru ¢ byla. Ka anyi ziputa ha. Nwadike (1989) n’ime akwukwo ya ¢ kporo Onye
kpa nku ahuhu, ziputara Umu nwaanyi dika ndi na-enwe ndidi na ogologo ntachi obi. O nyere
omumatyu nke a mgbe o ziputara agwa Ikechukwu na Amaka. Ikechukwu, enyi Amaka tuwara ya
ime ma gonahu ya, Amaka nwere ndidi na ogologo ntachi obi site n’irara onodu o bula ¢ huru
onwe ya tinye n’aka Chukwu. Chinaagorom nke Onwuchekwa J. N. (1983) biputara gosiputara
agwa ndi nwoke (Ihekammanandy na Chijioke) na agwa ndi nwaanyi (Dibugwu, Uloaku na
Ajughiekwu) dika ndi nwere mmetuta uche na obi ebere ebe ibe ha ng. O wutere lhekammanandu
nke ukwu mgbe nwa ya Chinagoro turu ime. Ya na Chijioke 0go ya nwoke jere be dibia aha ya bu
Okpotokpo ichoputa onye turu nwa ya ime. Onodu a wutere Dibugwu nke ukwu n’ihi na onodu
ahu choro inapu ya 9go ya nwoke were ya dika nne. Nke a mere odee ji were ukabuilu a kowaa
onodu ya: “Dibugwu wee tie si, ‘Enwe kwo nwa ya n’azu 0 maghi mgbe o jiri ghoro utu rachaa”
(ihu. 11). Dibugwu amaghi na nwa ya nwaanyi ya zury nke oma nwere ike iwetara ya mkpali.
Uloaku nne Chijioke n’aka nke ya kwara ariri maka onodu a n’ihi na nwata omume ya mara mma
ya hutara nwa ya ka o lug nwere ike igba n’ilo. Umu nwaanyi abuo ahu kwara ariri laghachi. Ha
gosiputara iwe, atumegwu na akwa uta.

Nkenke akuko odi uko na mba

Odi Uko na Mba bu akwukwo nke Chibiko Okebalame dere n’afo 2003, nke ndi



Mba bu akuko banyere nwa nwaanyi aha ya bu Adaaku nke bu isi agwa iduuazi ahy. Akuko
banyere ebimndu Adaaku bu otu ihe na-eme na ndu otuty umy nwaanyi. Umy nwaanyi agaghi
ekweta na di ha bara uru naani ma ha aluru di abuo. Onye noro ebe ¢ no, ebe ¢ noghi a na-agu ya.
Adaaky bu nwa mbu ma bury nwa ada n’ulo Maazi Nwaokeocha na Themjime bu nwunye ya. Nne
na nna Adaakuy zury ya n’akwukwo. Adaaku bu otu onye Chineke mere ka ¢ luru di mgbe o kwesiri.
Otu nwoke aha ya bu Eze Uzochi onye Umuezike nke bi na Legosi (Lagos) aru oru Bekee
n’uloogwu na-ahu maka okpukpu luru Adaaky. Alumdi na nwunye Adaaku na Eze adabaghi n’ihi
aka Eze jiri bido aluymudi na nwunye ha na mbu. Adaaky hukwara onwe ya ka odibo nye nwanne
Eze aha ya bu Nwanyiugbo. Adaaky mutakwara otu nwa nwaanyi tupu ¢ laghachi be nne na nna
ya. Nne na nna Adaakuy gbara mbo ka ha dozie esemokwu ahy mana o kweghi ndozi. O mechara
lakwuru Ekwujuruka na Cameroon ebe ¢ ng huta nwoke 0z9 a na-akpo Egwu. O kwere ya nkwa
alumdi were ohere ahu tuo ya ime ma mechaa chupu ya na be ya. O mechara mug nwata nwaanyi
0zQ onye 0 bara Maraizu. Eze mechara gbara nne na nna Adaaku akwukwo si na ¢ bu izu ha na
nwa ha ikporo nwa ya puo n’agbanyeghi na ha akwughachibeghi ya ugwo isi nwaanyi 0 kwuru
alumdi ya na Ada. Agbam mbo Ada mere e ji bugoo ya n’okwa ebe ¢ na-aru oru. Nke a mere o ji
ditury ya mfe ikwughachi Eze ygwo ahu ma dika omenaala si di, 0 kponyekwara ya ymu abuo
ahu.

Adaaky mechara lug nwoke 9z a na-akpo Okoro Madu. Okoro nwere ymuaka ymu nwoke
ato nwunye ya mbu o chupuru mutara. Adaaku biara mutara ya nwa. Ka onwa ato gachara, ulo oru
ya turu anya na ¢ ga-amalite oru mana di ya si ya ka o dee akwukwo arukwaghim nke ya onwe ya
juru ime. Onodu a butere ha oke esemokwu. Umuaka ha mutara mechara di ise n’onu ogugu: umu
nwaanyi abug na ymu nwoke atg. Ka nke a na-eme govmenti Cameroon nyere ndi Naijiria niile
iwu ka ha ree ebe azumahia ha niile loghachi ala nke ha. Agbanyeghi aghugho niile Okoro ghoro,
e mechara chughachi ya Naijiria. Ka ha lotara, Okoro na nwunye nke mbu mechara dozie; Adaaku
malitere zuwa obere ahia ka aguu ghara igbu ya. Umuaka ya ndi mby, I[jeoma na Maraizu, gbara
mbo mee ka nna ha (Eze) na nne ha (Adaaku) dozie ma birikwa n’udo 9zo.

Nkenke akuko Adaeze: Adaaeze bu akwukwo nke I.U. Nwadike dere ma site n’aka ndi “Pacific”
ahu zuru ka e mee; Adaaeze bu isi agwa n’ime akwukwo ahu. A muru Adaeze Ubochi ndi obodo
Alagcha mere emume inwere onwe ha. A muru ya n’ulo ogwu di na Ndikpo n’okpuru ochichi
Icheku. Nna Adaeze bu onye achoghi izu ymu ya n’akwukwo. Mana nne ya gbara mbo hu
na Adaeze na-aga akwukwo. Odee gosikwara
Adaeze dika onye oma, onye mbu n’ihe niile 0 na-eme na onye umeala. ~ Adaeze bu  onye
nwetara nzere di elu n’uloakwukwo ya nke mere e ji mee ya onye nnochi anya yumu akwukwo
(priifekiit). Adaeze gara akwukwo na mahadum di n’ Alagcha ebe ¢ gury maka Edukeshon. Qtutu
ndi mmadu bidoro busowe ya agha maka onye isi e mere ya na ngalaba ha. Ndi enyi ya dika Qlachi
na Tiiti busoro ya agha nke ukwu.

Adaeze mechara nweta Nnanna dika enyi ya nwoke. Ha kwere onwe ha nkwa na ha ga-aly
di na nwunye. Adaeze na ndi enyi ya gara na nke Nnanna oge ¢ lotara ofufe ala nna ya nke o gara
n’lkolo steeti. Adaeze nwere ihe mkpagbu di iche iche oge ogara ofufe ala nna ya dika akwughi
ugwo onwa nakwa akwukwo nju ajuju e deere ya otu ubochi. Mgbe Adaeze gara konventi thu ndi
sisita, ichi sisita malitere guba ya. Mgbe ¢ gara ulo uka ¢ nuru okwu Chukwu n’ebe ¢ kpalitere
mmuo ya maka ichi sisita. Adaeze deere Nnanna leta ka obi sie ya ike na ochoghizi ily di mana
obi Nnanna ekweteghi n’ihe ¢ gwara ya n’ime leta ahy. N’otu aka ahy, ¢ gwakwara nne ya ihe ¢



choro ime. Uzymma, nne ya, tiiri mkpu nke mere na otutu mmadu biara n’ulg ha na-aju ihe mere
o0 ji ebe akwa.Uzumma ekwetaghi na ¢ ga-echi sisita. Mana, e mechara Adaeze buru onye e chiri
sisita, ya na ndi otu ya di iri n’ulo uka obodo ha. Agbanyeghi ihe niile ¢ mere ka Adaeze ghara ichi
sisita, € mechara, uche Chukwu wee mee. Echichi a mechara bury nke na-aghoghi ya na ndi
ezinuulo ya ahia.

Onodu umu nwaanyi n’Adaeze

E nwere ike isi na odee Adaeze nwere otutu uzo o si hutagasia umy nwaanyi ndi gunyere —
ndi na-agba mbo, ndi na-etinye uchu n’ihe ¢ bula ha nwere mmasi na ya, ndi nwere okwukwe
nakwa ndi na-eweta mgbanwe n’ezinaulo.

Umu nwaanyi dika ndi na-agba mbo

Ihe obula nwere oge; nwaanyi obula nwekwara ohere igba mbo mgbe ahu foro ya tupu o
kaa nka. Onodu a putara ihe n’Adaeze. Odee kowara Adaeze dika onye ji agumakwukwo kporo
mkpa. Mgbe o lere ule nke sekondiri o nwere “Alpha” asaa, oge ¢ gury Edukeshonu e mere ya
onye isi na ngalaba ya. Ma o nwekwara nzere di elu. The ndi a niile o nwetechara bu n’ihi igba
mbo ya. Odee ziputakwara onodu a n’ebe nne Adaeze bu Uzumma no; Uzumma anaghi ang eche
nna Adaeze ka o wete ego e ji azy umu ha. Q ghotara na ywa a na-aga, onye esoghi ya uwa aghara
ya. Ya mere o ji gbaa mbo ihu na o nyere Adaeze na ymunne ya ezigbo 9zuzu etu o nwere ike
mgbe ahu di ya ike. Adaeze kweere ita ahuhu na mahadum karia imeto onwe ya. Etu ahy kwa ka
0 di nne ya bu Uzumma onye jiri isi kwere onwu n’ulo Mz Uchechukwu kama aguu ga-egbu ya
na ymu ya.

Umu nwaanyi dika ndi na-etinye uchu n’ihe ¢ bula ha nwere mmasi na ya

Adaeze bu nwaagbogho nwaanyi ¢ bula na-ekpe ekpere ka ¢ buru udi nwa ¢ ga-amuta.
N’agbanyeghi na nna ya juru na ¢ gaghi azy ha n’akwukwo, nne ha zuru ha. Adaeze by nwa mara
akwukwo nke oma site mgbe ¢ di na nwata ruo mgbe o di n’agboghobia; isi ya na-agwa ya
eziokwu. Oge Adaeze na-agu praimari onye isi ulo akwukwo ya mere ya onye ndu ndi ymu
akwukwo ya. Oge o guchara praimari chog iba sekondiri, otutu ndi nkuzi na-azo ka ¢ bia guwa
n’ulo akwukwo ha. E mechara nye Adaeze agumakwukwo n’efu. Adaeze nwetara “Alpha” asaa
oge o lechara ule asambodo ‘West School Certificate’. N’otu aka ahuy, mgbe ¢ guchara na
Mahadum, o nwetara nzere di elu n’ulo akwukwo ahu. Adaeze mechara soro buru otu n’ime ndi
gara ofufe ala ya.

Okwukwe Adaeze zokwara ya, mgbe o choro ichi echichi sisita nne ya na-ebe akwa niile ¢
na-ebe, ndi mmadu kwuchara ihe ha kwuru mana obi siri Adaeze ike n’ihi na ¢ mara na okwukwe
ya ga-azoputa ya.Odee gosikwara okwukwe nne Adaeze nwere. Uzumma onye jiri okwukwe na-
eso ihe niile ¢ na-ahu n’ulo di ya agbanyeghi ihe niile di ya na-eme ya ka ¢ daa mba n’okwukwe
sitere etu ahukpolite okwukwe Adaeze nke mere ihe niile ¢ na-eme ji agara ya nke oma.

Umu nwaanyi dika ndi na-eweta mghanwe n’ezinaulg
N’ime akwukwo iduuazi a bu Adaeze anyi huryu umu nwaanyi dika ndi ruru oru puru iche

n’ezinaulg ha. Odee, Nwadike, eziputaghi umu nwaanyi n’akuko a dika ndi enweghi ihe ha na-
eme n’ezinaulg. Akuko iduuazi a ziri Uzumma dika onye were onodu onye isi ezinaulg. Q bu ya



na-ahu na ihe niile a na-eme n’ezinaulQ ya na-aga n’ihu dika izy ymu ya n’akwykwo, inye ha nri
na ihe ndi 0z di iche iche ebe di ya bu Mz. Uchechukwu ka odee ziputara dika onye hutara ozuzu
umu nwaanyi dika ihe efu agbanyeghi na ¢ bu onye oru Bekee a na-akwu ezigbo ugwo

Odee ziputara Adaeze n’ime akwukwo ya dika onye wetara ezigbho mgbanwe n’ezinaulo ha.
Nna ha hutara 9zuzu ya dika ime ihe lara n’iyi mana ka e meechara, onodu Adaeze wetara ezi
mgbanwe n’ulo nna ya. Ezi mgbanwe Adaeze wetara putara ihe ¢ kachasi mgbe otutu umu nwoke
biara ka ha luwa ya mana o kwetaghi na ¢ ga-aly ha. Adaeze mere karia ihe ndi ahu ¢ kaara imere
ndi mury ya ma ¢ buru na ¢ gara di. Adaeze gbanwere ezinaulg nna ya site mgbe ¢ gara ofufe ala
nna ya.

Onodu umu nwaanyi n’Qdi ukg na mba

Onodu umu nwaanyi dika o siri di n’odi ukg na mba, bu nke anyi huru dika odee si ziputa
ya. O hutara onodu yumu nwaanyi dika ndi nwere ajo obi, ajo agwa na anya ukwu. Mana otutu
agwa 0jo0 umu nwoke o gosiputara n’ime akwukwo a bu nke nwere osisa ma ¢ bu ihe kpatara ya
dika o siri gosiputa ebe o mechara rig mgbaghara mana ¢ buru nke umu nwaanyi ¢ gaghi eziputa
ya kama o mee ha dika ndi enweghi mmuo mgbaghara na ncheghari. Ka anyi lebaa anya n’uzo di
iche iche odee hutara gnodu ymu nwaanyi n’ime iduuazi ya.

Umu nwaanyi dika ndi enweghi mmug mgbaghara

A huru isiagwa iduuazi a bu Adaaku n’onodu a ¢ kachasi mgbe ya na di ya bu Eze bi n’ulo
Nwanyiugbo; o jiri iwe mmegbu e megburu ya n’ulg ahu were soro Eze laa n’ulo nke ha. O buladi
mgbe onodu diziri mma, Adaaky anabataghi nke a. Uche ya niile bu imesi ndi mere ya ihe 0joo
ike. Uzo niile e si mee ka obi di ya mma kpuru afo n’ala. O jighi ihe niile nwanne di ya ahy wetere
ya mgbe ¢ muru nwa kporo ihe ¢ bula kama o jiri maka na nne ya na Eze nabatara Nwaanyiugbo
na ihe ndi o ji bia na-ewere ha iwe. O gosikwara enweghi obi mgbaghara ya n’ebe Egwu ng. Egwu
bu nwoke tuwara ya ime ma gonari ya mana Adaaku gosiri ya na ihe o mere ya ka na-ewe ya iwe
n’obi site n’igwa ya bia n’ulo ya ma jiri otu ahu nye ya mkpari puru iche site n’iwunye akwaa ya
na mmiri.

N’aka nke 0zg, Nwanyiugbo enweghi obi mgbaghara; nke a putara the n’uzo di iche iche.
Na mbu oge ya na Eze sechara okwu, o jiri maka iwe ya ghara iga n’ulo ogwu ebe Eze no oge Eze
na nwunye ya bu Adaaku kwapuru n’ulo ya ma laa n’ulo nke ha chotara. Odee gosiputara nne
Adaaky, Themjieme, dika onye enweghi obi mgbaghara. Dika oge nwa ya nwaanyi bu Adaaku
nyere ya mkpari n’thi gbibia Nwaanyiugbo biara ile ya omugwo. Mkpari ahu mere na oge ¢ choro
laghachi azu n’obodo ya o gwaghi Adaaku na ¢ na-alaghachi obodo ha.

Umu nwaanyi dika ndi enweghi nsopuru

Enweghi nsopuru nke Adaaku rutere onye o bula aka; Adaaku anaghi agwa nne ya okwu
dika nne. N’otu oge nwanne nne ya bu Ekwujuruka siri Kemerun (Cameroon) lota, Adaaku gosiri
enweghi nsopuru ya n’ebe ezinaulo ya ng site n’iburu ngwongwo ya niile lawa n’ulo ya ma soro
Ekwujuruka laghachi Kemerun. Anyi hutakwara enweghi nsopuru ebe Okoro bu di ya nke abuo
no. N’agbanyeghi ego niile Okoro nwere Adaaku anaghi akwanyere ya ugwu. Oge ¢ bula ya na
Okoro a na-alu ggu nke ziputara enweghi nsopury n’ebe di ya no.



Odee gosiputara agwa Nwaanyiugbo dika onye enweghi nsopuru. Oge Eze na nwunye ya
bi n’ulo ya, maka na o nyere Eze ego luta nwaanyi ka o ruru otu ubochi o gwa Eze ka o nyeghachi
ya ego ahu o nyere ya mana ¢ maghi na Eze ejighi ego ahu mee ihe ¢ bula kama o tinyere ya n’ime
igbe kpochie. Nwaanyiugbo jiri maka n’ihi na ¢ na-enye Eze na nwunye ya nri na-akpari Adaaku
nke bu na ¢ naghi akwanyere ya ugwu dika nwunye mmadu.

0z0, Odee gosiputara agwa Ekwujuruka dika onye enweghi nsopuru: oge Adaaku kooro ya
ihe bu nsogbu ya na di ya na nne na nna ya, kama Ekwujuruka ga a kpoghachi ya azu n’ulo nne na
nna ya ka ha dozie, o0 hapuru nke a duru ya laa Kamerun.

Umu nwaanyi dika ndi ejighi nwa egwu egwu

N’ akwukwo iduuazi Odi uko na mba anyi huru etu Adaaku si gosiputa agwa ya dika nne.
Oge Adaaku ng na Kemerun, o jighi maka enweghi oru ya gbarapu nwa ya ¢ kachasi oge o0 muru
Maraizu kama o were ya dika nne si ewe ezi nwa ya wee ganye na o nweta oru. Qzo, oge Maraizu
na [jeoma huru nne ha n’ahia, Adaaku gbara mbo nye ha Bonvita na ihe ndi 9z niile dika nne si
enye umu ya na-agbanyeghi na ha na ya ebighi otu ebe. Adaaku gbakwara mbo hu na o laghachiri
azu na nke Eze ka ymu ya ghara idi ka ndi enweghi nne.

Umu nwaanyi dika aku fechaa ¢ daara awg

N’ime iduuazi a, a hytara onodu ymu nwaanyi n’ime akwukwo a dika onodu “aku fechaa o
daara awo”. Nwaanyi o bula agaghi ekweta n’'umu nwoke bu ihe rue mgbe ¢ luru di abuo.
N’agbanyeghi ngala niile Adaaku mere n’ebe umu nwoke ng, o mechara bury ihe ghoro ya ahia.
Adaaku si n’aka Eze puo gaghairichara, yikwaa 9yi bu Egwu, luo di bu Okoro, ma n’ikpeazy
laghachi na nke Eze. Odee gosiputara onodu Adaaku dika aku fechaa ¢ daara awo n’ihu akwukwo
nke otu nari na iri isii na isii (ihu 166), ebe Eze na nwunye ya nke abuo gwara Adaaku ka ¢ lota
n’ulo ha biri; Adaaku sekpuru ala kelee ha ma koro nne na nna ya ihe ha mere ya. Nke a bu iji gosi
na akuy fechaa ihe niile, o mechaa ¢ ga-adariri awo. Adaaky gwara umu ya na ¢ gaala ebe niile di
iche iche, hu ihe niile di iche mana ihe di uko bu Eze nna ha.

Nchikota

Nchocha a bu nke lebara anya n’onodu umu nwaanyi n’ala Igbo dika e si ziputa ya
n’iduuazi Adaeze nke sitere n’aka Inno Nwadike na Odi Uko Na Mba nke C.N. Okebalama dere.
Akuko iduuazi abuo e ji mee nchocha bu ndi nke umu nwoke ndi aka siri ike n’agumagu Igbo dere.
Atutu a gbasoro mee nchocha a bu atutu anyimihe. Adaeze kowara ymu nwaanyi dika ndi na-agba
mbo, ndi na-etinye uchu n’ihe niile ha na-eme, ndi nwere okwukwe nakwa ndi na-eweta mgbanwe
n’ezinaulg. N’aka nke 0z0, Odi uko na mba kowara ymuy nwaanyii dika ndi afo tara mmiri; ha
enweghi obi mgbaghara nke ha ji enwe mmuo nsopury. Q gara n’ihu gosiputa ha dika ndi ejighi
umu ha egwu egwu nke mere o ji abu ha mesie garagara dika aky, emecha ha a daara awo. Nke bu
ezi okwu bu na akwukwo Adaeze n’aka nke 0zo kowakwara ufodu umu nwoke dika ndi enweghi
uche nke mere o ji di ka ¢ bu onodu ndala azy ymu nwoke na-akpalite mmug ymuy nwaanyi banyere
agbam mbo. Odi uko na mba kowara ymu nwoke dika ndi nwere uche ma na-akpa agwa di mma
ma burukwa ndi ndala azy ha na-esite na mmejo ymu nwaanyi mejoro ha.

Umu nwaanyi di mkpa. Umu nwaanyi kwesiri ka a na-enye ha nsopury na ugwu rubere ha
n’ihi na otuty ymu nwaanyi na-agba mbo maka gganihu ezinaylg na obodo ha agbanyeghi na e



nwekwara ndi isi agbo ncha n’etiti ha. N’aka nke 9zo, umu nwaanyi kwesikwara ka ha na-
akwanyere ymy nwoke ugwu rubere ha. Onye mutara nwaanyi zyo ya nke gma; o nweghi onye
mara ebe nzoputa ezinaulg magbu obodo ga-esi bia. N’aka nke 9zo, umu nwaanyi kwesiri ka a na-
enye ha nsopuru na ugwu kwesiri ha; e kwesighi ka ha na-ama ymu nwoke aka n’ihu n’ihi na
Chineke malitere na gboo mee yumu nwoke isi.

